
Ижевск 2013
1-тћ люкетэз

Њечбур, школа!
1 урок.

                  
1 ужлы. Послушай, что говорят новые персонажи нашего учебника. Познакомься с ними, расскажи о себе.

Визьпог говорит:
–Њечбуресь! Мон пияш. Мынам нимы Визьпог. Мон кыкетћ классын дышетскисько. 
Люгыкай говорит:
–Умоесь! Мынам нимы Люгыкай. Мыным тямыс арес. Мон но кыкетћ классын дышетскисько. 

5 ужлы. Послушай и скажи, с кем встретилась Люгыкай по дороге в школу.

Мон школае мынћсько. Мон лудкечен, џушъялэн но гондырен пумиськи. 

2 урок.

1 ужлы. Эскеры суредэз. Кылзы но вера, кин отын улэ. 

Тани кык этажо чебер корка. Со дорын бадњым писпу вань. 
Корка сюрес дурын интыяськемын. Отын ньыль бадњым укноез, одћг пичи укноез, одћг ќсэз вань. Та Визьпоглэн коркаез.

3 урок.

1 ужлы. Это – Полькар. Он любит скороговорки. Полькар и для тебя приготовил две скороговорки. Послушай и постарайся их произнести их.

1. Кар! Кар! Кар! Куар улын (под листом) куака кар. 
2. Куака, куака, куака кар. Пуны карын куака кар. 

2 ужлы. Полькар живёт на  большом дереве. Послушай, что рассказал он о себе.  Скажи, чем он занят сейчас.

Кар-р! Кар-р! Мон Полькар. 
Лэсьтћсько мон шуныт кар.


4 урок.

3 ужлы. Визьпог побывал в гостях у Люгыкай. Послушай его рассказ.  О чём ты узнал / а?

Тани чебер корка. Сое Люгыкай лэсьтћз. Корка куинь этажо.
Отын мунё улэ.  Солэн нимыз Чеберай.

2 ужлы.

Кытын Люгыкай улэ?
Кыџе солэн коркаез?

5 урок.

3 ужлы. Послушай Апок и догадайся, о ком она говорит. 

1. Кин со? Со – ныл. Ма карыны со яратэ? Со книга лыдњыны яратэ. Кытысь со бертэ? Со библиотекаысь бертэ. 
2. Кин со?  Со – пияш. Кытысь со бертэ? Со стадионысь бертэ. Ма карыны со яратэ? Со футболэн шудыны яратэ. 

5 ужлы. Послушай и догадайся, кто это может быть. Ответ запиши в тетрадь.

Со писпуын улэ. Солэн отын шуныт карез вань. Со цирке ветлыны яратэ.


6-тћ урок – лыдњон урок.

6 ужлы. Дышеты кырњанэз.

Иви.

Кин лэсьтэм та партаез?
Ивилэн, пе, атаез.
Кин гожтэм та книгаез?
Ивилэн, пе, агаез.

Ивимы эшъёс пќлын,           среди друзей
Школаын парта сьќрын.
Дышетске, лыдње, пусъе,       ставит метку
Партазэ лушкем лусъе.          тайком  тешет

Книгаез нош Ивилэн
Кесямын бамен-бамен.         разорвана 
Мар-о тон, Иви, озьы,
Шат ќвќл тыныд возьыт.       неужели тебе не стыдно

Г. Корепанов-Камский.


7-тћ урок – проект.
Классын

8 урок.


3 ужлы. Рассмотри рисунок. Послушай, какой разговор произошёл между  Визьпогом и  Люгыкай собрались в школу. Подходит ли содержание диалога к рисунку? 

Люгыкай – Кин со?
Визьпог: – Мон со, Визьпог.
Люгыкай: – Њечбур, Визьпог! 
Визьпог:  – Умой, Люгыкай! Пырыны луоз-а?
Люгыкай: – Пыр, пыр, Визьпог.
Визьпог: – Тау.

9  урок.

1ужлы. Полькар предлагает тебе выучить новую скороговорку. Послушай и повтори. 


– Кин тубоз тубатэтћ? (Кто поднимется по лестнице?)
– Мон тубо тубатэтћ! (Я поднимусь по лестнице!)

7 ужлы. Послушай, что говорит Апок об этом теремке. Если есть ошибки, исправь.

(Говорит Апок.)

Та термок. Со вить этажъем корка. Нырысетћ этажын лудкеч но њичы уло. Кыкетћ этажын гондыр но кион уло. Куинетћ этажын џушъял но коньы уло. Витетћ этажын кузьыли улэ. 


10  урок.

2 ужлы. Полькар побывал у Визьпога в школе. Послушай и скажи, что нового он узнал о Визьпоге.

Визьпог Ижкарысь куамын одћгетћ школаын дышетске. Солэн школаез чебер, кык этажъем. 
Визьпог кыкетћ радын куинетћ љќк сьќрын пуке. Сое Галина Петровна дышетэ.

4 ужлы. Кылзы но дышеты.

Пукисько, мон пукисько,
Парта сьќрын пукисько.
Малы меда пукисько?
Визь люканы тыршисько
(ума-разума хочу набраться).

11 урок.

7 ужлы. Кылзы но примеръёсты гожты. 

1. Дас ньыль вылэ ватсано куинь, луоз дас сизьым.
2. Тямысысь кулэстоно кыксэ, луоз куать.
3. Дас куинь вылэ ватсано вить, луоз дас тямыс.

12 урок.

1 ужлы. Люгыкай математикаен дорысь ужзэ лэсьтћз. Кылзы но эскеры солэсь гожтэм примеръёссэ. Янгышъёсыз вань ке, тупаты. (Если есть ошибки, исправь.) 

1. Вить вылэ ватсано вить, луоз куать. 2. Дас сизьымысь кулэстоно куатьсэ, луоз дас ньыль. 3. Укмысысь кулэстоно куиньзэ, луоз вить. 4. Тямыс вылэ ватсано дас, луоз дас кык.


13 урок.


5  ужлы. Кылзы но Апоклэн юанъёсызлы удмурт кылын вакчияк (коротко) валэктон сёт.

Кќняетћ туннэ число?
Кыџе туннэ куазь?
Кин классын туннэ ќвќл?

14 урок.

1 ужлы. Апок побывала в классе у Люгыкай. Послушай её и ответь на вопросы.
 
Та Люгыкайлэн классэз. Отын дас љќк. Дас љќк сьќрын кызь пукон пуктэмын. Со кызь пукон вылын дышетскисьёс пуко. Соос дышетћсез возьмало (ждут).
Кыкетћ љќк сьќрын Люгыкай пуке. Љќк вылын солэн џуж портфелез кылле. Портфельын ньыль книгаез, вить тетрадез, пеналэз  вань. 

3 ужлы. Кылзы но тод, мае ыштћз Визьпог. Кыџе буёло со?

Визьпог:  – Люгыкай, тон уд тодћськы-а, кытын мынам ручкае?
Люгыкай: – Нош кыџе буёло тынад ручкаед?
Визьпог:   – Вож буёло.
Люгыкай: – Тани татын вож ручка вань. Со тынад ќвќл-а?
Визьпог:  – Мынам. Тау.
Люгыкай: –Тауна.

15-тћ урок – лыдњон урок.

16-тћ урок – резервной урок.
17-тћ урок – проект.

Сћзьыл.

18-тћ урок.

1 ужлы. Послушай. Отгадай загадку и ты узнаешь, о чём мы будем говорить на уроке. 

Одћг анайлэн пиез ньыль: огез (один) вож, огез горд, огез џуж, огез тќдьы.

19-тћ урок.

4 ужлы. Послушай стихотворение об овощном магазине. Скажи, какие удивительные фрукты и овощи там продают. Какого цвета они?

Магазинын 
Вузало
Лыз
Кушман,
Сьќд апельсин,
Горд
Огреч
Но 
Џуж 
Арбуз.
Мертатћ 
Быдэн кило –
Адњемлы               увиденному
Уг оскы                  не верит
Син.
Бен луэ шат
Сыџе вуз –
Лыз кушман,
Сьќд апельсин, 
Горд огреч 
Но џуж арбуз?
А.Ельцов.

20-тћ урок.

3 ужлы. Кылзы кылбурез. Кыџе кыл татын кельтэмын, вера. 

Мар-о луиз вож куарен, 
Кин сое буяз џужен?
Буяське вылэм озьы
Џужапай – зарни (золотая) … .
А.Уваров.

21-тћ урок. 

4 ужлы. Послушай и назови из текста имена существительные во множественном числе.

Ми – чебер бублиос,
Возь вылын лобасьёс.
Ми – чебер бублиос,
Лобаса бергасьёс.

Чагыр ин ми вылын,
Сяськаос
Ми улын,
Нюлэсъёс но шуръёс
Котькытын котырын.
А.Оки.

23-тћ урок – лыдњон урок.
24-тћ урок – лыдњон урок.
25-тћ урок  – резервной урок.
26-тћ урок –  эскерон урок.
27-тћ урок – проект.

Семьяын.
28 урок.

5 ужлы. Кылзы но вера, кин тае гожтэм. 

Зорай – мынам анае. Пилем –  мынам атае. Песянаелэн нимыз Шунды. Песятаелэн нимыз Инбам. Мынам Капи сузэре но Бульбулина  апае вань. 

29 урок.

5. (Кылзы.) Кылзы но мултэс (лишнее) кылэз тетрадяд гожты.

Вын, сузэр, апай. агай, џужанай, џужатай, писпу, песятай.

30 урок.

6. (Кылзы.) Эскеры суредъёсты. Кылзы текстъёсты но пусйы суредъёсты текстъёслэн радъяськемзыя. (Рассмотри рисунки. Послушай тексты, соответствующие данным картинкам. Пронумеруй картинки в том порядке, в котором звучат их описания.)

Говорит Люгыкай: Мынам апае вань. Со визьмо. Со лыдњиськыны яратэ.
Говорит Визьпог: Та милям коџышмы. Со йќл сиыны яратэ.
Говорит Люгыкай. Мынам песянае но песятае вань. Соос гуртын уло.

31 урок 

1 ужлы. (Кылзы.) Кылзы но дышетћсь сьќры вера. Шара лыдњы.

6 ужлы. (Кылзы.) Послушай и скажи, что говорит Люгыкай своей маме. Придумай комплименты своей маме (папе, дедушке, бабушке)  и запиши их в тетрадь.

Кыџе тон туннэ чебер! Кыџе тон мусо!

32 урок.

3. (Кылзы.) Кылзы сямез возьматћсь кылъёсты. Њеч сямез возьматћсь кылъёсты кылыкуд, киосыныд чаб (хлопай в ладоши). Кин ќз янгыша, со вормись (победитель) луоз.

Ужась. Тыршись.  Ушъяськись. Љикыт. Азьтэм.  Лякыт.  Визьмо. Лек.               Сапырес.

33 урок.

1 ужлы. (Кылзы.) Кылзы дышетћсез но со сьќры вера. Шара лыдњы.

Котырес љќк, вашкала њус, чебер шыкыс, туала коркапуш тћрлык, тќдьы гур, пичи љажы.

2 ужлы. Визьпог но Люгыкай  музее ветлћзы. Отысь выль кылъёс тодћзы. Кылзы но шонер гожты соосты. 

Шыкыс,  љажы, њус.

34  урок.

1 ужлы. (Кылзы.) Кылзы дышетћсез но со сьќры вера. Шара лыдњы.

1. Љќк, љажы, љук, њус, ќс.
2. Шыкыс вылын, љажы дорын, выж вылын, љќк дорын.
3. Выж вылын пуны кылле (лежит). Ќс дорын коџыш пуке.

4 ужлы. Визьпог Люгыкай доры куное ветлћз. Кылзы, ма со Люгыкайлэн семьяез сярысь вера. Солэн верамез суредлы тупа-а?

Та Люгыкайлэн семьяез. Солэн семьяез бадњым. Люгыкайлэн анаез љќк вылэ тэркыос (тарелки) пуктылэ (раскладывает). Люгыкайлэн атаез газет лыдње. Сузэрез коџышен шудэ, нош выныз суреда. Агаез компьютер сьќрын пуке. Апаез љќк сьќрын гожъяське. 
 

35 урок.


4 ужлы. Лыдъяськонэз  кылзы но дышеты. Со тыныд чималиен шудыны яралоз.

Гондыр, гондыр, городын,
Чабей мешок гур вылын.

«Ожо-вожо» книгаысь.

36 урок – лыдњон урок.
37 урок – лыдњон урок.
38 – проект.

Тол.

39-тћ урок.

40  урок.

1 ужлы. (Кылзы.) Кылзы дышетћсез но со сьќры вера. Шара лыдњы.

1. Куазь зоре. Куазь лымыя. Куазь пќсь.
2. Зоро нунал. Лымыё нунал. Шундыё нунал.

7. Кылзы но суреда, кыџе куазь сярысь вера Люгыкай.

1 вар. Туннэ куазь шундыё. 
2 вар. Туннэ куазь зоро.
3 вар. Туннэ куазь пилемо.

9. (Кылзы.) Кылзы но гожты терадяд, ма со.

Тќдьы ке но – сакыр ќвќл,
Лоба ке но – бубыли ќвќл.
А Вахрушева.

41 урок.

1 ужлы. (Кылзы.) Кылзы дышетћсез но со сьќры вера. Шара лыдњы.

1. Дќдьыен нскыланы, конькиен нискыланы, урамын нискыланы, урамын шудыны.
2. Визьпоглэн вылаз шуба, йыраз изьы, кияз позь, пыдаз гын сапег.

3. (Кылзы.) Кылзы удмурт нылпиослэсь тол сярысь яратоно кылбурзэс но дышеты.

Тол вуиз, лымы усиз,
Котырак тќдьы луиз.
А. Клабуков.

42 урок.

1 ужлы. Кылзы. Кќня туркымлы люкыны луоз та кылъёсты?  Вера. 

Йыр, ки, пель, пыд, ныр, бам; кышет, дэрем, айшет, пќзь, гын сапег.

5. Кылзы, кызьы туннэ дћсяськиз Люгыкай.  Вера, кызьы тон туннэ дћсяськид. 

Мон туннэ шуныт дћсяськи. Вылам куртка дћсяй. Йырам спортивной изьы изьыяй, пыдам гын сапег кутчай, киям пќзь понћ. 

43 урок.

5. (Кылзы.) Эскеры суредэз. Кылзы но вера, Визьпог суредъя верос шонер-а малпам. Янгышез вань ке, тупаты.

 Люгыкай вылаз пальто дћсяз, йыраз кышет керттћз, пыдаз ката кутчаз, кияз шуныт пќзь понћз. Нылаш конькиен нискыланы дасяськиз.


44 урок.

3 ужлы. Кылзы но вера Апоклэн юанъёсызлы.

1. Кыџе куазь урамын?
2. Маин нылпиос нискылало?
3. Нош Люгыкай маин  нискыланы яратэ?
4. Кинэн со нискыланы мыноз?

45 урок.

1 ужлы. Кылзы но вера, кин со.

Гужем калге,           бродит
Толалтэ изе, 
Тулыс султэ.

46 урок.

1 ужлы. Кылзы но вера, арлэн кыџе вакытэз сярысь татын вераське.

Вазь џукна ик мон султћ,      рано утром
Укно доры вамыштћ.
Урамын – тќдьы-тќдьы, 
Гурезь љужда ик лымы.        выше горы
Ой, лымы, лымы, лымы!
Гурезь љужда ик лымы.
«Њечбур!» газетъя.

7 ужлы. Кылзы но пуштроссэ вераны дасяськы. 

Тол вуиз. Лымы усиз. Котырак (кругом) тќдьы-тќдьы луиз. 
Пиналъёс ураме потћзы. Соос лымыпог лэсьтћзы. 

48 урок – лыдњон урок.
49-тћ  урок – эскерон.
50-тћ  урок – проект.

2-тћ лэкетэз

Тол каникулъёс
1 урок

1 ужлы. Кылзы мадиськонэз. Тод, ма со. 

Пќсь гужем но толалтэ
Веньёсыз  вожесь солэн,      иголки
Выль аре корка пыре,
Асьмемыз со кырњатэ.          нас
А. Вахрушева.

3 ужлы.Кылзы но Выль ар праздниклы сћзем кырњанэз дышеты.

Тэльын вордскиз пичи вож кыз, 
Отын ик со будћз,
Кезьыт толэз но гужемез
Веськрес вож-вож сылћз.    стройная
Тани со празднике лыктћз.
Вож кыз чебер сылэ.
Уно пќртэм шумпотонъёс     радости
Нылпиослы вайиз. 
Р. Кудашева.

тэль = нюлэс
уно = трос

4 ужлы. Вылћ суредэз эскеры. Вера, кыче шудонъёс ошылћзы пиналъёс вож кызэ. Кылзы но суредъя вера Апоклэн юанъёсызлы.

1. Кытын вордскиз пичи вож кыз?
2. Кытчы вож кыз лыктћз?
3. Ма со нылпиослы вайиз?

2 урок

2 ужлы. Кылзы но вера, кызьы Люгыкай Выль арез пумитаз. Эшшо одћг пол диалогез кылзы но юанъёслы вера.

Полькар: – Люгыкай, кызьы тон Выль арез  пумитад?
Люгыкай: – Умой!
Полькар: – Ма карид тон вож кыз котырын?
Люгыкай: – Мон кырњай, шудћ, эктћ, кылбур лыдњи.
Полькар: – Тол бабай но Лымы ныл ма тыныд кузьмазы?
Люгыкай: – Шудонъёс кузьмазы. Ческыт салам сётћзы.


3 урок

2 ужлы. Тани тол каникулъёс ортчизы. Кылзы но вера, ма каризы Визьпог но Люгыкай тол каникулъёсы.

Люгыкай: – Визьпог, њечбур!
Визьпог: – Умой, Люгыкай!
Люгыкай: – Кыџе ужъёсыд? Ма карид тол каникулъёсы?
Визьпог: – Мон куасэн бызьылћ, книга лыдњи, компьютерен шудћ, цирке ветлћ.
Люгыкай: – Нош мон мунёен шудћ, конькиен нискылай, телевизор учки, Мунё театре ветлћ.
Визьпог: – Кќня нунал тон шутэтскид?
Люгыкай: – Дас одћг нунал.
Визьпог: Мон но.

4 урок

1. Люгыкай но Апок тол каникулъёсы мунёен шудћзы. Кылзы но вера, ма сярысь (о чём) соос верасько. 

Люгыкай: – Мынам мунёе вань.
Апок: – Кызьы солэн нимыз?
 Люгыкай: – Солэн нимыз Чеберай.
Апок: – Ой, кыџе чебер тынад мунёед!
Люгыкай: – Тыныд кельше-а мынам мунёе?
Апок: – Кельше.
Люгыкай: – Ойдо солы дэрем но айшет вуром, чыртывесь лэсьтом.
Апок: – Ойдо.

2. (Кылзы.) Кылзы, кыџе кырњан Апок но Люгыкай мунёзылы кырњазы. Дышеты со кырњанэз.

Из, изь, нуные,
Улмопуысь сяськае.
Муш тыныд чечы ваёз,
Коньыпи мульы сётоз,
Уџы шулдыр гур кисьтоз.

6-тћ урок – лыдњон.
7-тћ урок – лыдњон.

1. Удмурт калыклэн чебер кырњанэз вань. Кылзы сое.

«Лымы тќдьы».
Лымы тќдьы, лымы тќдьы – 
Лымылэсь но тќдьы кышетэ. 

Мертчан џужо, мертчан џужо – 
Мертчанлэсь но џужо йырсие.

Сутэр сьќдо, сутэр сьќдо –
Сутэрлэсь но сьќдо синъёсы.

Яблок гордо, яблок гордо –
Яблоклэсь но гордо бамъёсы.

Ожо (зелёная травка) вожо, ожо вожо –
Ожолэсь но вожо дэреме.

Вуюись ворпо, вуюись ворпо –
Вуюисьлэсь ворпо айшетэ.

Коџо куџо, коџо куџо –
Коџолэсь но куџо чулкае.

8-тћ урок – резервной.
9-тћ урок – проект.

Мынам эше.
10 урок

1 ужлы. Кылзы но вера, кыџе нылпи (детский) журнал сярысь татын вераське. 

– Со ќвќл кенњали (ящерица), 
Со ќвќл кузьыли,
Со ќвќл кускыли (шишка).
– Мар бен со?
– Покчиослы журнал «Кизили».
«Кизили» журналысь.

4 ужлы. Кылзы Тёпилэсь верамзэ. Та пумысь аслэсьтыд малпандэ вера.

Удмурт нылпиослэн яратоно «Кизили» журналзы вань.
Соос отчы суредъёс, кылбуръёс, веросъёс ысъяло (отправляют.) Тон но суреддэ яке веростэ ысты.

11 урок.

6. (Кылзы.) Кылзы, кызьы Люгыкай валам (поняла)текстлэсь пуштроссэ . 
Янгышъёсыз вань ке, тупаты.

Мынам эшелэн нимыз Коля. 
Со кыкетћ классын дышетске. 
Со шахматэн шудыны яратэ.
Коля толалтэ конькиен нискыла.

12 урок.

1 ужлы. Кылзы но тодад вай кылъёсты. Соос туннэ урокын кулэ луозы. Та выллем примеръёс вера.

син – синъёс      ки – киос
ныр – ныръёс    быж – быжъёс
пыд – пыдъёс    сюр – сюръёс

3 ужлы. Кылзы Апоклэсь текстъя гожтэм юанъёссэ. Аслэсьтыд юанъёстэ соосын чошаты.

1. Кин со Мурзик?
2. Кќня солы арес?
3. Кыџе со?

13 урок.

1 ужлы. Кылзы но дышеты.

Тани ым, тани ныр,
Џош верад ке, со – ымныр.
В.Ившин.

2 ужлы. Кылзы, ма вера Люгыкай яратоно эшез сярысь. Йылпумъя солэсь веранзэ.

– Мон Люгыкайлэн яратоно џуж эшез. Мынам синмы чагыр, йырсие џуж, бамы горд, ымныры џуж, кќты бадњым. Нош малы кќты бадњым? Отын…


15 урок – лыдњон урок.
16-тћ урок – резервной. 
17 урок – проект. 

Вордскем нунал

18 урок.

1 ужлы. Кылзы. Вера, ку Визьпог вордћськиз, кќня арес солы тырмиз.

Визьпог: – Люгыкай, тон тодћськод-а, кќняетћ туннэ число?
Люгыкай: – Тодћсько. Туннэ дас укмысэтћ южтолэзь.
Визьпог: – Бен. Туннэ мынам вордскем нуналы.
Люгыкай: –  Туннэ?
Визьпог: – Туннэ.
Люгыкай: – Њечкыласько тонэ.
Визьпог: – Тау.
Люгыкай: – Кќня арес тыныд тырмиз?
Визьпог: – Укмыс. 

19 урок.

1 ужлы. Кырњанэз кылзы но дышеты.

 Визьпоглэн вордскем нуналаз
Ми пыжимы сукыри.
Таџе љужыт!
Таџе лапег!
Таџе паськыт!
Таџе сюбег!
Сукыри, сукыри!
Кинэ гажаськод тон, бырйы.

2 ужлы. Кылзы но тод, кыџе кузьым вайизы эшъёсыз Визьпоглы. Визьпоглы дышетэм кырњандэ эшъёсыныд кырња.

– Умой, Визьпог!
– Њечбуресь! 
– Визьпог! Њечкыласькомы тонэ вордскем нуналэныд. Шудбур но тазалык тыныд сћзиськомы. Бадњым буд!
– Тау!
– Тани тыныд кузьым. Солы кык толэзь. 
–Тау. Ой, кыџе со мусо! Ой, кыџе со чебер! Кызьы солэн нимыз?
– Солэн нимыз Туздырик.

21 урок.

4 ужлы. Кылзы, ма сярысь Визьпог но Люгыкай верасько. Сиён-юон нимъёсты тетрадяд гожты.

Люгыкай:  –  Визьпог, ойдо мон доры куное. Анае ческыт љук пќзьтћз, салат лэсьтћз, пирожки пќраз.
Визьпог:  – Тау. Лыкто.

24-тћ урок – лыдњон урок.
25-тћ урок – лыдњон урок.
26-тћ урок – резервной.

27-тћ урок – проект.
Тулыс.
28 урок.

3 ужлы. Кылзы но пуштроссэ њуч кылын вера.

Ортчизы кезьыт тол нуналъёс. Вуиз шуныт тулыс. Яркыт шунды пиштэ, лымы шуна. Сюрес кузя (по дороге) ву бызе. Тылобурдоос кырњало. Вож куар потэ. Улње быдэс шаер.

29 урок.

1. Кылбурез кылзы но соя суред лэсьты. Вера, ма тодћськод та сяська сярысь. 

Шунды пиштэ,
Шунды шунтэ.
Кечсин сяська
Синзэ усьтэ.           открывает
«Њечбур!» газетысь.

30 урок.

2. Кылзы. Кыџе кыл татын мултэс? Сое тетрадяд гожты.

Лудњазег, лудџќж, шырчик, шушы, кышет, дыдык, сизь.

31 урок.

4. (Кылзы.) Кылзы но вера  Апоклэн юанъёсызлы: 

Тћ палан шырчик умортоос вань-а? 
Кин соосты лэсьтэ?
Тынад шырчик уморто лэсьтэмед вань-а?

5. (Кылзы.) Кылзы но гожты тетрадяд, арлэн кыџе вакытэз сярысь татын вераське.

1. Ваньмыз улње, вожектэ. Тылобурдоос кырњало, турын-куар љужа, нырысетћ сяськаос усьтћсько.
[bookmark: _GoBack]2. Писпуос џуж, вож, горд куаръёсын дћсясько. Озьы соос толлы дасясько.


33 урок.

2 ужлы. Тон яратћськод-а џукна зарядка лэсьтыны? Кылзы но дышеты кылбурез. Со тыныд зарядка лэсьтыны юрттоз.

Џукна вазь ик султћсько,
Мон зарядка лэсьтћсько.
Одћг, кык, куинь, ньыль, вить, куать,
Тћ но лэсьтэлэ мон кадь.

«Лэйкась гуръёс»  сборникысь.

5 ужлы. Кылзы  кылбурез но вера Апоклэн юанъёсызлы.
 
Коньы но гондыр.

– Ау, гондыр! Уйин тон ма кариськод?      
– Мон-а? Сиськисько.
– Нош нуназе?
– Нуназе но сиськисько.
– Нош љыт?
– Љыт но сиськисько.

Н.Сладков.

Текстэз эшшо одћг пол кылзы но ку? юанлы верась кылъёсты тетрадяд гожты.

34 урок.

4. (Кылзы.)Тетрадяд циферблат суреда.  Визьпоглэсь верамзэ сак кылзы но возьматы циферблат вылын, кќня дыр.

Дас витьтэк куать.

35 урок.

1. (Кылзы.) Кылзы Люгыкаез но эскеры, шонер-а тон верад.

Дастэк укмыс час. 2. Дас одћг час. 3. Вить минут сизьыме.


36 урок.

3 ужлы. Кылзы но вера Апоклэн юанъёсызлы.

Кызьы пияшлэн нимыз?
Кќня арес солы тон сётысалыд (дал/а бы)?
Кызьы малпаськод, малы Мики мисьтћськыны вунэтэм (забыл)?

5 ужлы. Люгыкайлэн вераськись коџышез вань. Кылзы сое. Со кылбуръя зарядка лэсьты.

– Вазь џукна мон султћсько,
Ымнырме мон миськисько,
Пельёсме но миськисько,
Пыдъёсме но миськисько.

37 урок – лыдњон урок. 
38 урок – лыдњон урок. 
39 урок – проект.


Гужем

40 урок.

2 ужлы. Кылзы но вера, ма сярысь та кылбур. Гужем каникулъёс кыџе толэзьёсы луо?

– Уг ни мын дышетскыны, –
Шумпотэ пичи выны, –
Ми потћм каникулэ –
Шутэтскы, кќня кулэ!
Г. Сабитов.

5 ужлы. Кылзы, ма кароз Визьпог гужем. Верамлы тупась суредэз тодмосты (отметь). 

 Ми палан стадион вань. Отчы ми атаеным  бызьылыны но  тупен шудыны ветлћськомы. 


41 урок.

4 ужлы.  (Кылзы.) Кылзы Люгыкайлэсь верамзэ но соя тетрадяд суред лэсьты.

1 вар. Туннэ куазь зоре. Пилемъёс уяло. Зор бере шунды потћз. Инбаме чебер вуюись ошиськиз. 
2 вар. Туннэ куазь пќсь. Инбамын шунды пиштэ. Тылобурдоос лобало. Нылпиос шур дуре пыласькыны мыно.


42 урок.

2 ужлы. (Кылзы.) Тон тодћськод  ини, зор бере вуюись инбаме потэ. Вуюись сярысь кырњанэз кылзы но дышеты.


Вуюись
Крезьгурез но кылъёсыз Ф.Усковалэн.
Нотаосты чеберъяз Е. Полозова.

Вуюись, вуюись,
Туннэ тон потод-а?
Вуюись, вуюись,
Астэ возьматод-а?

Кыџе чебер дэремед,
Кќня тынад буёлэд.
Милем но, оло, сётод,
Суреданы дышетод?

«Лэйкась гуръёс» 
нылпи сборникысь кырњанъёс. Стр. 257.

44 урок.

2 ужлы. Кин сярысь вераське Визьпог анаеныз? Кытын Тол бабай гужем улэ? Тынад малпамадъя, ма со каре гужем?

Визьпог: Анай, тон тодћськод-а, кытын Тол бабай улэ?
 Мама: Шарканын. 
Визьпог: Гужем но со отын улэ-а? 
Мама: Улэ.
Визьпог: Отчы џуказе мыномы-а?
Мама: Мыномы. Учкомы, ма каре Тол бабай гужем.


94 урок.


95-тћ урок – резервной. 

46 урок – лыдњон урок.

47 – 49 урокъёс – ортчемез тодэ ваён

1. Кылзы текстэз но вера Апоклэн юанъёсызлы.

Машалэн анаезлэн нимыз Галина Ивановна. Со тылобурдо фабрикаын ужа, курегъёсты сюдэ.
Курегъёс трос курегпуз сёто. Уго Галина Ивановна њеч ужа. Маша но анаезлы юрттэ. Машалэн анаез сярысь калык шуэ: Со лякыт но ужась адями».
Нош Маша данъяське: «Мынам анае тыршись. Мон сое яратћсько».

4. Кылзы серемес веросэз. Пуштроссэ њуч кылын вера.

Туннэ арня нунал. Нылпи сад уг ужа  (не работает). Гали артысь корка (из соседнего дома) лыктћз. Татын Нина эшез улэ. Џошен (вместе) шудозы. Ќсэз усьтћз но шуэ:
– Њечбур, Нинћ!
– Умой, Гали!
– Тыныд салам!
– Кинлэсь?
– Машалэсь.
– Кыџе Машалэсь?
– Милям коџышмылэсь.
В.Ившин.



50 –51 урокъёс – эскерон.

52 урок – проект.



